Ölkəmizin Qərb bölgəsində qoyunçuluğun inkişaf etdirilməsi üçün ki​fayət qədər əlverişli şərait vardır. Hey​van​darlığın inkişafı dövlət proq​ra​mına daxil edilmiş və regionların iqti​sadi in​kişafında mühüm yer tutur.  
Müasir texnologiyalardan elmin son naliyyətlərindən və informasiya məs​ləhət xidmətindən bacarıqla istifadə edən, Qazax rayonunun Abbasbəyli kən​din​də yaşayan fermer Mürsəl Nuriyevdir.

Mürsəlin dediyinə görə onun atası da çoban olmuş və rayonda təcrübəli kənd təsərrüfatı işçisi kimi tanınmışdır. Mürsəldə atasının işini həvəslə davam etdirir və bir ildə ana qoyundan 2 dəfə quzu almağa nail olub.

Hazırda onun təsərrüfatında bozax yerli qoyun cinsləri saxlanılır. O, törədici qoçları 2 ildən bir dəyişdirir.

M.Nuriyevin qoyunları saxlamaq üçün müasir standartlara cavab verən tövləsi vardır. Qoyunlar il boyu hər gün otlaqda otarılır. Özünə məxsus torpaq sa​hə​sində arpa və buğda əkir, yonca və dən​li bitkilərin çatışmayan hissəsini satın alır.

Mürsəl kişi qoyunları otlaqdan gətirəndən sonra onlara xüsusi hazır​lanmış yem qablarında hissə-hissə arpa verir. Qoyunlar əsasən kənd ətrafı və dövlət sərhədi yaxınlığında olan xam örüşlərdə otarılır. Qoyunlar sağılmır. Qu​zu​larda müəyyən vaxtdan sonra qo​yun​larla birgə otarılır. Axşamlar isə quzular onlar üçün hazırlanmış, isti döşənəkli yerdə saxlanılır. Törədici qoçlarda qoyunlarla birgə otlayır. Döl oktyabr və aprel aylarına düşür. Qoyunların genetik xüsusiyyəti onların ildə 2 dəfə bala verməsinə imkan verir. Onlar payızda qoça gəlir, yazda doğurlar. Yazda yemin bolluğu və qoç sürüdə qoyunlarla bir​lik​də olduğundan qoyunlar yazda qoça gəlir və payızda yenə doğurlar.

Ana qoyunların boğazlığı döv​rün​də onlar əksərən yaşıl otla təmin olun​du​ğundan (qış dövründə arpa xəsili) quzular sağlam doğulur, ana qoyunlar tam qidalı maddələrlə təmin edildiyi üçün onlardan alınan quzularda em​brio​nalizm xəstəliyi baş vermir. Do​ğul​muş qu​zuların çəkisi 2,5-3,0 kq-a çatır. Bozax quzuların canlı kütləsi artıq bir aylığında 6-8 kq olur. Quzular əksərən 3-4 aylıqda satılır. Təsərrüfatda 20-25% ana qo​yun​dan əkiz bala alınır. 3-4 ayına kimi quzular əmizdirilir. Ana südünün tərkibi qida maddələri ilə zəngin olduğundan qu​zuların inkişafı üçün əvəzolunmaz qi​da maddəsi hesab olunur. Belə ki, ağız sü​dünün tərkibində 20-23% həzm olunan zü​lal, 6-6,5% yağ, 5,2-5,7% süd şəkəri vardır.

Bəzən quzulu qoyunlar otlaqda otarıldıqda onların qida maddələrinə olan tələbatı tam ödənilmir. Onun üçün bəzi fermerlər quzulu qoyunları otarmağa çıxartmamışdan əvvəl onlara 0,2-0,3 kq qüvvəli yem verir. Fermer Mürsəl isə əksinə qoyunları otarmaqdan geri gətir​dik​dən sonra onlara qüvvəli yem verir. O belə hesab edir ki, qoyunları otlağa aparmamışdan əvvəl yemlədikdə onlar otlaqda yaxşı otlamır və yatırlar, bu da onlarda müxtəlif xəstəliklərin əmələ gəlməsinə səbəb olur.

Quzulu qoyunlara xüsusi hazır​lan​mış duzlaqlarda daim 10-15 qr olmaqla xö​rək duzu verilir.

Qış dövründə yeni doğulmuş qoyunları çox soyuq su ilə suvarmaq olmaz, çünki bu müxtəlif xəstəliklər əmə​​lə gətirə bilər.

Qışın çox soyuq günlərində qo​yun​ları otarmağa aparmıram. Onları qu​ru otla yemləyirəm. Şaxtalı günlərdə isə qrov çəkildəkdən sonra qoyunları xə​sil sahəsində otarmağa aparıram.

Fermer M.Nuriyev məlumat verir ki, boğazlıq və bala əmizdirmək dövrü ilə birlikdə bir il ərzində orta hesabla ana qoyun üçün 400 yem vahidi tələb edilir. Həmin təsərrüfatda ana qoyunlara bir ildə yem üçün çəkilən xərc 15,8 manat, baytarlıq xidməti üçün 8 manat, bir baş quzunun 4 ayağa qədər xərci 7,6 manat edirsə onda il ərzində ana və balanın bəs​lən​məsinə 31,4 manat xərclənir.

Təsərrüfatda yaşlı qoyunlar, erkək qoçlar və 4 aylıq quzular satılır. Orta hesabla 80 baş heyvanın (qoç, yaşlı qo​yun, quzu) satışından 7400 manat gəlir əldə edirəm. Əgər hər qoyunun bəs​lən​mə​​sinə 31,4 manat xərclənmişsə, onda bizim təsərrüfatımızda (80 x 31,4 = 2512 man) 80 baş qoyun üçün 2512 manat xərclənmiş olar. Beləliklə Mürsəl Nu​ri​yev il ərzində (7400-2512=4888 man) 4888 manat gəlir əldə etmişdir.       

